
Akileraarutivik pillugu § 37 apeqqut nr. 62/2022
§ 37 imm. 1-imi lnatsisartut suleriaasiat naapertorlugu akileraarutivik pillugu
ataaniittut apeqqutigivatit.

1. Nunatsinni innuttaasut toqqaannartumik isertitaminniit akileraarutaat,
kiisalu toqqaannanngitsumik akitsuutitigut akiliutigisartagaat katillugit,
innuttaasumut agguaqatigiisillugu procentinngorlugu qassi missaaniippa?

a. Ilisimaneganngippat, kisinnera qanoq sivisutigalunilu qanoq
akeqassava?

§ 37 naapertorlugu apeqqutinnut qujanaq, maanna apeqqutitit akineqassapput.

Naatsorsueqqissaartarfimmi isertitat akileraarusinnginnerisa aamma
akileraarusernerisa kingorna katillugit takuneciarsinnaapput. lsertitat
akileraaruserneqanngitsut akileraarummik agguaraanni taava aningaasarsianit
akileraarutivik inernerussavoq. Akissarsianit akileraarutivik tassaavoq
akileraarut isertitanit akiligaq. 2020-mi isertitat akileraaruserneqanngitsut 11,2
mia. kr.-upput, aningaasarsianillu akileraarutit 3,8 mia. kr.-ullutik. Taamaasilluni
aningaasarsianit akileraarutivik akunnaallisillugu 33,8 %-uvoq.

Tamatuma saniatigut isertitanut akileraarutivik katillugu, tamatumunngalu
ilanngullugit atuinermut akitsuutit naatsorsueriaaseq ataani allaqqasoq atorlugu,
naatsorsorneciarsinnaavoq:

ti + c
t = _ _ _ _ _ _

1 + c

Tassani t akissarsianit akileraarutiviuvoq taavalu c illumi pissarsianik atuinermi
ilaattut atuinermit akileraarutinut naatsorsuinertut atorneqartarluni.
Naatsorsueriaaseq taanna, ilaatigut inuttut/angerlarsimaffimmi qanoq atuineq
annertussuseqarsinnaanerani, aamma ilaatigut isertitat qanoq
atorneqartartiginerani tunngaveciarpoq. Taamaammat naatsorsueriaaseq
taanna sukumiineruvoq, isertitallu katillugit akileraaruserneqanngitsuinnaat
aamma akissarsianit akileraarutiinnaat tassani pineqaratik.

2020-mi angerlarsimaffinni atuinerit nuna tamakkerlugu naatsorsuutit
naapertorlugit 7,108 mia. kr.-upput. Nunatta Karsianik naatsorsuinermi

atuinermut akileraarutit katillugit kontut pingaarnerit 24.11.XX-ini
takuneqarsinnaapput, tassanili aalisarnermut akitsuutit pisuussutinit
iluanaarutinut akileraaruserneqartarmata mininneqartarput. Taamaammat 2020-
mi atuinermut akileraarutit taakku 854 mio. kr.-upput. Taamaammat atuinermut
akileraarutit angerlarsimaffimmi atuinerup 12 %-isut naatsorsorneqarsinnaapput.

Taakkulu katikkaanni isertitanut akileraarutivik 40,9 %-uvoq.

